
                    Ágúst
Framkvæmdastjóri Búnaðarsamtaka Vesturlands  

Sigríður Jóhannesdóttir sem verið hefur framkvæmdastjóri BV frá því 1.desember 2007 hefur látið af störfum frá og með 1. ágúst síðastliðinn og flutt búferlum norður í Þistilfjörð á sínar æskustöðvar. Hún tekur við starfi skrifstofustjóra Langanesbyggðar þann 1. september næstkomandi. 

Fyrirhugaðar eru töluverðar breytingar á ráðunautaþjónustu í landinu jafnvel um næstu áramót og hefur stjórn BV ákveðið að ráða ekki framkvæmdastjóra í fullt starf þar til niðurstöður liggja fyrir úr þeirri vinnu.

 
Þann 20. ágúst tók Guðmundur Sigurðsson ráðunautur við stöðu framkvæmdastjóra BV til áramóta. Guðmundur verður í 50% starfi en hann sinnir jafnframt störfum sínum hjá Vesturlandsskógum áfram í um 50% starfi. Guðmundur er bændum á starfssvæði BV að góðu kunnur. Hann starfaði um árabil hjá Búnaðarsambandi Borgarfjarðar og var síðan framkvæmdastjóri BV frá stofnun til ársins 2001. Guðmundur verður með viðveru á skrifstofu BV á mánudögum. Á öðrum tímum er hægt að ná í hann í gengum netfangið gsig@bondi.is eða í farsíma 892 0659.

Stjórn og starfsfólk BV þakkar Sigríði gott og ánægjulegt samstarf síðustu ár, um leið og henni og fjölskyldu hennar er óskað velfarnaðar í Þistilfirðinum. Þá er Guðmundur boðinn hjartanlega velkominn til starfa að nýju hjá BV!
Stjórn BV
Vinnuverndar- og réttindanámskeið fyrir bændur 

Áætlað er að halda námskeið á vegum Vinnueftirlitsins, á Hvanneyri í byrjun nóvember. Námskeiðið er bóklegt og veitir bókleg réttindi til að stjórna dráttarvélum og lyfturum. Námskeiðið er hefðbundið vinnuvélanámskeið en er aðlagað að þörfum bænda. Þótt námskeiðið sé aðlagað bændum eru allir áhugasamir velkomnir. Verð: 25.600 kr. Námskeiðið er styrkhæft hjá Starfsmenntasjóði landbúnaðarins. 
Áhugasamir eru beðnir um að hafa samband við skrifstofu BV í síma 437 1215. 

JARÐABÆTUR – 10. september ekki gleyma að sækja um !

Fyrirkomulag sauðfjárskoðunar 2012

Framkvæmd sauðfjárskoðunar verður með sama hætti og undanfarin ár. Æskilegt er að bændur geti valið sér daga sem mest óháð sláturdögum þó það haldist að einhverju leyti í hendur. Dagaval óháð sláturdegi dregur m.a. úr pressu við líflambavalið og gerir það því skilvirkara.

· Viðskiptavinir athugið að ekki verður skoðað hjá þeim sem eiga skuldir við BV frá árinu 2011 og eldri nema þær verði greiddar eða um þær samið.

Skipulag og pantanir

Helga Halldórsdóttir mun sjá um skipulagningu sauðfjárskoðunar og eru bændur hvattir til að hafa samband sem fyrst á skrifstofu BV í síma 437 1215 eða í gegnum netfangið bv@bondi.is ef þeir áætla að nýta sér þjónustuna. Skipulag fyrir Barðastrandarsýslur fer einnig í gegnum skrifstofuna á Hvanneyri.

Í Ísafjarðarsýslum mun Þorvaldur H. Þórðarson annast niðurröðun sauðfjárskoðunar í síma 456 6260 og gsm 848 3994 eða í gegnum netfangið stad@simnet.is. Einnig er hægt að koma til hans skilaboðum með því að hringja á skrifstofu BV.

Til að skipulag lambamælinga dag hvern standist eru bændur beðnir um að gefa upp nokkuð nákvæman hámarksfjölda við pöntun. Mikil fjölgun mældra lamba miðað við pöntun getur haft veruleg  áhrif á skipulagningu dagsins. Búnaðarsamtökin áskilja sér rétt til að innheimta auka álag á viðkomandi bú verði um fjölgun frá pöntun að ræða sem raskar skipulagi dagsins.  (+10 til 15 lhr eða +30 til 40 gimbrar eru 1 klst í frávik m.v. 1 starfsmann).
Skipulag verður eins og áður unnið í samvinnu starfsmanna BV og forsvarsmanna fjárræktarfélaga. Nauðsynlegt er að ákveðin svæði séu tekin fyrir á hverjum degi eða samliggjandi dögum þannig að dagsverk dómara og mælingamanna nýtist sem best og kostnaði bænda þar með haldið í lágmarki. 

Að venju er mikilvægt að nægur mannskapur og góð aðstaða sé fyrir hendi, það er forsenda fyrir því að vel takist til við mælingarnar og skilar sér einnig í lægri gjaldtöku. Bændur eru því hvattir til að hafa samvinnu og samstarf við fjárragið ef mannskap er áfátt heima fyrir. Munið síðan eftir að hafa haustbókina til taks til uppflettingar og skoða kynbótaspá lambanna. 

Eftirtaldir starfsmenn koma að skoðun á fé í haust: 

Árni B. Bragason, Birta Sigurðardóttir, Friðrik K. Jónsson, Kristján Jónsson, Lárus G. Birgisson, Sigvaldi Jónsson, Svanborg Einarsdóttir, Torfi Bergsson og Þorvaldur H. Þórðarson. 

Gjaldskrá

Gjaldskrá sauðfjárskoðunar er sú sama og fyrir aðra sérhæfða ráðgjöf hjá BV.

· Sérhæfð ráðgjöf og þjónusta fyrir bændur á starfssvæði BV    kr.  4.600,-  kr/klst.

· Almennur taxti, útseld vinna fyrir aðila sem ekki eru bændur 

      á starfssvæði BV 



  kr.  10.000,-  kr/klst.
· Innheimt er að lágmarki fyrir 1/2 klst

· Innheimt er á hvern starfsmann sem að stigun og mælingum kemur

Þegar óskað er sérstaklega eftir vinnu á laugardögum eða sunnudögum eða ef óskað er eftir vinnu sem ætla má að verði ekki lokið kl. 19.00 reiknast 50% álag á tímagjaldið. Nauðsynlegt er að vinna við lambaskoðun og aðra þjónustu sem BV veitir fari sem mest fram á virkum dögum og að degi til þannig að kostnaður og álag á starfsfólk verði innan skynsamlegra marka.

Fjárræktarfélög geta keypt sameiginlegar sýningar (skoðun lamba og/eða veturgamalla hrúta) af BV á lægsta grunngjaldi og greiði fyrir í einni upphæð. 

Vinnuseðlar verða skildir eftir hjá bændum þar sem fram koma vinnustundir sem greitt skal fyrir auk fjölda skoðaðra gripa (skipt eftir veturgömlum hrútum, lambhrútum og gimbrum).
Leiðbeiningar um innslátt lambadóma eru aðgengilegar á heimsíðu BV, www.buvest.is og þar undir Ráðgjöf  - sauðfjárrækt.
Hrútadagur

Samkvæmt reglugerð nr. 882/2010 dags. 17. nóvember 2010 er 31. október síðasti dagur slátrunar án verðfellingar á lambhrútum. Þessi dagur lendir nú á miðvikudegi.

Afkvæmarannsóknir á hrútum

[image: image3.wmf]Þessar rannsóknir byggja á því að upplýsingar um kjötmat (fallþungi, gerð, fita) og mælingar og dómar á fæti (lífþungi, ómmælingar, framparts-, læra- og ullarstig) eru metnar saman. Í þann hluta sem byggir á mælingum og dómum á fæti nota flestir gimbrar og fá þannig til viðbótar miklar upplýsingar fyrir val ásetningsgimbra. Þegar upplýsingar um hvern afkvæmahóp hafa verið metnar saman er hægt að gera samanburð á afkvæmahópum hrútanna. Í framhaldinu er auðveldara að taka ákvörðun um hvaða hrútar verða notaðir á næstu fengitíð.

Afkvæmarannsóknirnar eru styrktar um kr. 10.000 kr. uppfylli þær eftirfarandi skilyrði:

· Fjöldi afkvæmahópa þarf að vera að lágmarki 8.

· Bú þarf að vera þátttakandi í skýrsluhaldi fjárræktarfélaganna.

· Vorupplýsingum hafi verið skilað til Bændasamtaka Íslands til uppgjörs.

· Fyrir hvern hrút í rannsókn þarf kjötmatsupplýsingar fyrir 10-12 afkvæmi.

· Í hverjum afkvæmahópi skulu ómmæld og stiguð að lágmarki 8 lömb af sama kyni.

Margir bændur láta ómskoða og stiga stóran hóp gimbra undan mismunandi hrútum. Ef fjöldi feðra og lamba undan þeim uppfyllir ofangreindar lágmarkskröfur getur verið hægt að gera upp afkvæmarannsókn, þó hún hafi ekki verið skipulögð sérstaklega fyrir fengitíð. Niðurstöðurnar eru þó traustari ef væntanleg afkvæmarannsókn var höfð í huga þegar ærnar voru flokkaðar undir hrúta á síðustu fengitíð, þ.e. haft í huga að breytileiki milli ærhópa valdi sem minnstri skekkju í rannsókninni. Þegar gimbrar eru teknar frá vegna mælinga og dóma er því sjálfsagt að reyna að ná a.m.k. átta gimbrum til skoðunar undan a.m.k. átta hrútum til að eiga möguleika í styrkhæfa rannsókn. Starfsmenn BV gera upp/gera grein fyrir afkvæmarannsóknum hjá þeim bændum sem hafa efnivið í styrkhæfa rannsókn samkvæmt núgildandi reglum. 
Á minni búum eru styrkhæfar afkvæmarannsóknir oft ekki mögulegar því fjöldi hrúta eða lamba er ekki nægur.  Í Fjárvís er þó hægt að gera upp afkvæmarannsókn með 5-7 hrútum. Starfsmenn BV aðstoða bændur eftir þörfum við uppgjör minni afkvæmarannsókna. Þar sem minni rannsóknir njóta nú ekki styrks þarf að greiða fyrir aðstoðina samkvæmt tímagjaldi BV. Bændur sem eru í netskilum geta að sjálfsögðu gert afkvæmarannsóknir upp sjálfir. Þeir sem vista inn í Fjarvis.is óstyrkhæfar afkvæmarannsóknir mega þó gjarnan láta vita af þeim á skrifstofu BV. 

Afkvæmarannsóknir – úrvinnsla

Best er að uppgjör afkvæmarannsókna sé unnið í október/nóvember svo þeir hrútar sem lakar standa í samanburðinum verði ekki notaðir aftur, heldur að nýir ásetningshrútar séu reyndir í þeirra stað. 
Starfsmenn BV aðstoða bændur við uppgjör og mat á niðurstöðum eins fljótt og færi gefst eftir lambadómatörnina. Lambadóma- og kjötmatsupplýsingar verður að sjálfsögðu að skrá áður en uppgjör rannsóknar getur farið fram. Sumir bændur eru farnir að gera upp afkvæmarannsókn sjálfir í fjárvís.is. Er það mjög jákvæð þróun því að sjálfsögðu þekkir hver bóndi best sinn lambahóp og hvaða lömbum er eðlilegt að halda utan við kjötmatsuppgjörið. Jafnframt geta niðurstöður afkvæmarannsóknar legið fyrir svo fljótt sem gögnin leyfa inni í fjárvís.is, ef rannsóknin er unnin heima á búinu.  Leiðbeiningar um vinnslu afkvæmarannsókna í fjárvís.is má finna á www.buvest.is undir liðnum „ráðgjöf/sauðfjárrækt“. Búnaðarsamtök Vesturlands annast uppgjör fyrir aðra en allar niðurstöður verða að fara um hendur starfsmanna BV og BÍ til að styrkur fáist greiddur. 

Þeir sem ætla að vinna sína afkvæmarannsókn sjálfir eru vinsamlega beðnir um að koma boðum um það til Helgu Halldórsdóttur heh@bondi.is eða Árna B. Bragasonar ab@bondi.is fyrir 22. október nk. Jafnframt að láta Árna vita þegar afkvæmarannsókn hefur verið vistuð endanlega inn á fjárvís.is. 

Öll vinna á vegum BV við afkvæmarannsóknir, bæði á vettvangi og á skrifstofu er innheimt samkvæmt gjaldskrá en á móti kemur áðurnefndur styrkur. Styrkurinn er viðskiptafærður hjá viðkomandi bónda og inneign, ef einhver er, greidd út. Þeir bændur sem vinna sína afkvæmarannsókn sjálfir munu fá senda staðfestingu á að rannsóknin hafi verið skoðuð og skráð hjá BV en aðrir fá sendar útprentaðar niðurstöður og umfjöllun um niðurstöðurnar eins og verið hefur. 

Skráið sjálf og fáið afslátt!

Eins og undanfarin ár verður boðið upp á afslátt af vinnu við lambaskoðun ef bændur skrá dóma og mælingar sjálfir inn í fjárvís.is utan þess tíma sem skoðun fer fram. Afslátturinn miðast við 10% af grunngjaldi (4.600.-) enda hafi gögnin (dómar og mælingar) verið skráð innan þriggja vikna frá því að dómar og mælingar fóru fram, þó í síðasta lagi fyrir 
20. október. Skrá þarf inn dóma og mælingar fyrir ÖLL fulldæmd lömb og skila skráningum þannig að ekki þurfi að leggja í frekari vinnu við innslátt á skrifstofu BV. Við viljum benda á að ómtækin eru einungis aðgreind eftir gerðum þ.e. hollensku tækin nr. 1 og skosku tækin nr. 2. Hjá okkur verða því öll tækin nr. 2 nema hollenska tækið á Vestfjörðum. 

Aðstoð við skráningu er hægt að fá hjá BV í síma 437 1215 en einnig geta þeir sem ekki hafa aðstöðu heima fengið afnot af tölvu á skrifstofunni en þá þarf að panta með fyrirvara á skrifstofu BV. 

Ætternismat lamba í haustbókinni 
Ætternismatið er spá um kynbótagildi hvers lambs gagnvart fitu, gerð, frjósemi og mjólkurlagni. Það byggir á BLUP einkunum foreldra og forfeðra og er þannig bestu upplýsingar um ætterni lambsins fyrir þessa fjóra eiginleika. Í haustbókunum 2012 er sú nýbreytni að neðst á hverri síðu er skráð meðalætternismat lambanna í viðkomandi hjörð. Lömb sem eru á eða yfir þessu meðaltali hjarðarinnar í öllum fjórum þáttunum ættu að njóta alveg sérstakrar athygli við ásetningsvalið. Sama má segja um lömb sem eru með framúrskarandi hátt ætternismat fyrir einn eða fleiri eiginleika, ekki síst ef það er eiginleiki sem sérstaklega þarf að bæta hjá hjörðinni. Þessi meðaltöl eru mjög mismundandi milli hjarða þó gengið sé út frá því að meðallambið í landinu sé með um 100 fyrir hvern eiginleika.  Ætternismat hjá hverju lambi er því best að meta út frá meðaltali búsins til að pikka út þá einstaklinga sem skara mest fram úr í hverri hjörð. 

Fóðuráætlanir og heyefnagreiningar 2012 

Enn og aftur viljum við hvetja bændur til að taka heysýni svo að þeir eigi auðveldara með að átta sig á efnainnihaldi fóðurs og gera áætlanir fyrir komandi vetur í samræmi við það. Fóðuráætlanagerð á vegum BV verður einungis í boði fram í miðjan nóvember 2012. Vegna þess er mikilvægt að senda fóðursýnin í greiningu sem allra fyrst, svo að niðurstöður skili sér ekki of seint. Eftir miðjan nóvember mun Berglind Ósk Óðinsdóttir hjá BÍ taka við NorFor- fóðuráætlanagerð fyrir kúabændur á Vesturlandi.

Þeir bændur sem óska eftir að fá NorFor fóðuráætlun í haust eru beðnir um að hafa samband við Lenu hjá BV í síma 437 1215 eða með tölvupósti á netfangið lr@bondi.is.

Styrkumsóknir vegna þróunar- og jarðabótaverkefna 2012

Átt þú rétt á styrk?

Sú breyting hefur nú verið gerð að hægt er að sækja um jarðabótastyrk og úttekt á Bændatorgi. Í valmynd þar til vinstri er flipi „Umsóknir“ og þar næst „jarðabætur“ og „Senda umsókn“. Athugið að hægt er að fara aftur í umsókn, „Umsóknir mínar“ og breyta og bæta við. Einnig er hægt að sækja um á hefðbundnum eyðublöðum sem hægt er að nálgast á bondi.is eða á skrifstofu BV. 

Sækja skal um úttekt fyrir 10. september 2012.  Aðeins er greitt út á heila hektara og venjulegar reglur um upphækkanir gilda. Vert er að benda á að lágmarksúttekt á samanlögðu ræktuðu landi er 2 ha. og til að standast úttekt á ræktun þarf umsækjandi að leggja fram viðurkennt túnakort. Umsókn til BV um úttekt að hausti jafngildir umsókn um styrk. Þá er rétt að benda á að umsækjandi þarf að stunda búnaðargjaldsskylda framleiðslu. Reglur vegna þróunar- og jarðabótaverkefna má finna á heimasíðu BÍ, www.bondi.is. undir liðnum jarðrækt – jarðræktarstyrkir – reglur.  

Athugið að vanda umsókn, nauðsynlegt er að fram komi númer og stærðir á spildum sem óskað er úttektar á. Það er á ábyrgð umsækjanda að ganga úr skugga um að afrit af túnakorti sé til staðar hjá okkur. Aðeins einn styrkur er greiddur til hvers búnaðargjaldsskylds reksturs. Vegna tæknilegra framkvæmda í ár verður lokað fyrir rafrænar umsóknir inn á bændatorgi að kvöldi 10. september. 

Nánari upplýsingar um þróunar- og jarðabótaverkefni og túnakortagerð má nálgast á skrifstofu BV í síma 437 1215.
Túnakortagerð BV

Eins og fram kemur hér í frétt um jarðabótarúttekt er nú skilyrði til úttektar að viðurkennt túnakort sé til staðar. Loftmynd með áteiknuðum (óprentuðum) útlínum og án útreiknaðra stærða eru ekki viðurkennd túnakort. Túnakort eða góð vitneskja um túnastærðir er þess utan grundvallaratriði og undirstaða ræktunarstarfsins. Túnakort eru teiknuð beint inn á miðlægan kortagrunn og birtast síðan á jörð.is sem bændur fá aðgang að hjá BÍ. 

Nánari upplýsingar um túnakortagerð, jörð.is og verð á túnakortum gefur Sigurður Jarlsson hjá BV í síma 456 3773 eða með tölvupósti í gegnum netfangið sj@bondi.is
Jarðvegssýnataka

Var uppskera af öllum túnum samkvæmt væntingum? Þeir sem hafa hug á að láta taka jarðvegssýni í haust eru hvattir til að panta jarðvegssýnatöku sem fyrst á skrifstofu BV í síma 437 1215 eða með tölvupósti á netfangið bv@bondi.is.

Verðskrá fyrir jarðvegssýnatöku og greiningu án vsk:


Jarðvegssýnataka: 2.300 kr. komugjald  og 250 kr. á hvert sýni umfram 2 sýni.


Jarðvegsefnagreining hjá LbhÍ: 3.822 kr. án vsk. 

Ekki er innheimt fyrir akstur.
Ert þú kominn með aðgang að jörð.is?
Bændur eru hvattir til að nýta sér jarðræktarforritið jörð.is enn frekar. Í dag eru um 824 aðilar með aðgang að jörð.is þar af 223 notendur á starfssvæði BV.  
Í jörð.is má t.d. gera:
· Áburðaráætlun 
· Skrá áburðarnotkun, hvort sem gerð hefur verið áburðaráætlun eða ekki

· Fá útprentun af áburðarnotkun sem uppfyllir gæðastýringu fyrir sauðfjárbónda 
· Skrá uppskeru sem er þá einnig gæðastýringarblað hjá sauðfjárbændum

· Við útfyllingu á búfjárskýrslu á rafrænu formi má sækja upplýsingar  um uppskeru á jörð.is.
Þar fyrir utan er uppskeruskráning í jörð mjög nákvæm og gagnleg skráning t.d. ef viðkomandi lendir í tjóni og þarf að framvísa upplýsingum um heyfeng síðustu ára. Ótalin eru ýmis önnur hagræði af jörð.is. t.d upplýsingar um efnainnihald i búfjáráburði, upplýsingar um verð og innihald allra innfluttra áburðartegunda og margt fl. 
Sótt er um aðgang að jörð.is hjá Bændasamtökum Íslands og enn sem komið er, er aðgangur ókeypis.  Hafi túnakort verið teiknuð 2008 eða síðar á allt ræktað land að vera þegar á jörð.is, en allir sem eiga eldri túnakort geta skráð inn númer og stærðir á spildum og farið að nota forritið. Munið að til að standast úttekt á ræktun og fá jarðarbótastyrk þarf umsækjandi að leggja fram viðurkennt túnkort af ræktarlandinu. 

Endurmenntun LbhÍ

Endurmenntun LbhÍ býður upp á fjölbreytt úrval námskeiða sem hafa höfðað til fólks víða um land. Upplýsingar um námskeið haustsins eru komnar á heimasíðu LbhÍ og nánari upplýsingar um þau er hægt að nálgast á slóðinni www.lbhi.is/namskeid. Bændur á starfssvæði BV eru hvattir til að kynna sér námsframboðið og koma með óskir um einstök námskeið ef áhugi er fyrir hendi. 

Klaufskurður
Guðmundur Hallgrímsson áætlar að vera með klaufskurðarbásinn á ferðinni á Vesturlandi eftir næstu mánaðarmót. Þeir sem vilja fá klaufskurð í haust eru beðnir að hafa samband á skrifstofu BV í síma 437 1215.

Ert þú skráður á netfangalista BV?

Við hvetjum þá sem ekki eru skráðir á netfangalistann okkar til að láta okkur vita um netföng sín. Þeir sem hafa skipt um netföng eru einnig hvattir til að láta okkur vita um breytingarnar. 

Rjómaball

Hið árlega rjómaball verður haldið laugardaginn 
1. september nk. að Núpi í Dýrafirði. 

Húsið opnar kl. 19.00 (máltíð hefst kl. 20.30). Miðaverð er kr. 7.700 (matur og dansleikur). Vínföng og gos verða til afgreiðslu á staðnum en fólki er leyfilegt að hafa með sér þau drykkjarföng sem það kýs (flöskuball).


Hlaðborð framreitt af Guðmundi Helga Helgasyni. 

Eftir skemmtiatriði mun dansinn duna fram á nótt við undirleik Halla og Þórunnar.

Miða þarf að panta fyrir föstudaginn 24. ágúst hjá Helgu í Botni í síma 894-4512 eða á bjornb@snerpa.is. 

Bændum er velkomið að taka með sér gesti.


Þar sem hótel er starfandi á Núpi eru í boði uppábúin rúm í herbergjum.

Verð í tvíbýli  er kr. 5.950 á mann með morgunverði.

Verð í einbýli er kr. 7.900 á mann með morgunverði.

Bókun á gistingu er á Núpi í síma 456 8235 

�





Upplýsingar um vaktir dýralækna í Borgarfirði má finna á �heimasíðu okkar, www.buvest.is.








